ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 10-Ի N228-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ


     1․ Ընթացիկ իրավիճակը և իրավական ակտի ընդունման անհրաժեշտությունը
     Եվրասիական տնտեսական հանձնաժողովի որոշումներով, որոշ դեպքերում, առանձին ապրանքների համար մաքսային վճարներից ազատման արտոնության տրամադրման ժամանակ պայման է դրվում՝ արտոնության տրամադրման համար ներկայացնել ապրանքի նպատակային նշանակությունը հաստատող փաստաթուղթ՝ եզրակացություն, որը տրվում է համապատասխան ՀՀ պետական կառավարման լիազոր մարմնի կողմից։
 Հայաստանի Հանրապետության լիազոր մարմինների ցանկը հաստատվել է 2015 թվականի մարտի 10-ի «Հայաստանի Հանրապետության տարածք ներմուծվող առանձին ապրանքների նպատակային նշանակությունը հաստատող և որոշ ապրանքների նկատմամբ մաքսատուրքի վճարման արտոնություններ տրամադրող Հայաստանի Հանրապետության լիազոր պետական կառավարման մարմիններ սահմանելու և Հայաստանի Հանրապետության տարածք ներմուծվող առանձին ապրանքների նպատակային նշանակությունը հաստատող եզրակացության տրամադրման կարգը հաստատելու մասին»  N228 որոշմամբ (այսուհետ՝ Որոշում)։
Ներկայումս անհրաժեշտություն է առաջացել փոփոխություն կատարել Որոշմամբ հաստատված լիազոր մարմինների ցանկում, ինչը պայմանավորված է 2018 թվականի մարտի 23-ի «Կառավարության կառուցվածքի և գործունեության մասին» ՀՀ օրենքով ընդունված ՀՀ կառավարության կառուցվածքի փոփոխությամբ, ինչպես նաև 2022 թվականի հունվարի 1-ից ուժի մեջ մտած ԵԱՏՄ ԱՏԳ ԱԱ ծածկագրերի նոր խմբագրությամբ, որը հաստատվել է Եվրասիական տնտեսական հանձնաժողովի Խորհրդի 2021 թվականի սեպտեմբերի 14-ի  N 80 որոշմամբ։  
Նախագծով ուժը կորցրած  է ճանաչվում նաև Որոշման 2-րդ կետի 2-րդ ենթակետը՝ հիմք ընդունելով «Դիլիջանի միջազգային դպրոց» ծրագրի շրջանակներում հարկային և մաքսային արտոնություններ տրամադրելու մասին» օրենքում փոփոխություններ և լրացումներ կատարելու մասին» 2021 թվականի ապրիլի 19-ի թիվ ՀՕ-164-Ն օրենքով կատարված փոփոխությունները։
      2․ Առաջարկվող կարգավորման բնույթը
     Հիմք ընդունելով 2018 թվականի մաևտի 23-ի «Կառավարության կառուցվածքի և գործունեության մասին» ՀՀ օրենքի դրույթները, ինչպես նաև 2022 2021 թվականի սեպտեմբերի 14-ի Եվրասիական տնտեսական հանձնաժողովի խորհրդի N80 որոշումը՝ ներկայացվում  է ՀՀ կառավարության որոշման նախագիծը, որով նախատեսվում  է փոփոխություն կատարել  Որոշմամբ հաստատված պետական կառավարման լիազոր մարմինների ցանկում։ Նշենք, որ լրամշակվել է նաև  նպատակային նշանակությունը հաստատող եզրակացության տրամադրման կարգը։
[bookmark: _GoBack]Միաժամանակ, «Մեկ կանգառ, մեկ պատուհան» սկզբունքի հիման վրա «Թույլատվական փաստաթղթեր (sw.gov.am)» համակարգի ներդրման արդյունքում՝ անհրաժեշտություն է առաջացել եզրակացության տրամադրման կարգի համապատասխան դրույթներով նախատեսված՝ անհրաժեշտ փաստաթղթերի ներկայացումը և եզրակացության տրամադրումը իրականացնել էլեկտրոնային եղանակով՝ Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր» (www.sw.gov.am) համակարգի միջոցով՝ նույնականացման քարտի հիման վրա։
      3․ Նախագծի մշակման գործընթացում ներգրավված ինստիտուտները և անձինք
 Նախագիծը մշակվել է ՀՀ էկոնոմիկայի նախարարության կողմից։
     4․ Ակնկալվող արդյունքը
   	Նշված Նախագծի ընդունմամբ ապահովվում է ԵԱՏՄ մաքսային տարածք ներմուծման գործընթացը՝ առանձին ապրանքների մասով ՀՀ լիազոր պետական կառավարման մարմինների կողմից նպատակային նշանակությունը հաստատող եզրակացության տրամադրման միջոցով։
      5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում և պետական բյուջեի եկամուտներում և ծախսերում փոփոխություններ չեն նախատեսվում:    
6. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021 – 2026թթ. ծրագիր, ոլորտային և/կամ այլ ռազմավարություններ
Նախագիծը չի բխում ռազմավարական փաստաթղթերից, մասնավորապես՝ Հայաստանի վերափոխման մինչև 2050 թվականի ռազմավարությունից,  ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած Կառավարության 2021-2026թթ. ծրագրից։

